
Творчасць і лёс Міхася Васілька [Тэкст]: бібліяграфічны 

спіс да 110-годдзя з дня нараджэння Міхася Васілька (1905 –

1960) / Гродзенская цэнтральная гарадская бібліятэка імя А.Я. 

Макаёнка; уклад. Д.У. Крачко. – Гродна, 2015. – 12  с. 

 
 
 
 
 
 
 
 
 
У бібліяграфічным спісе літаратуры прадстаўлены 

матэрыялы аб гродзенскім паэце Міхасе Васільку. Акрамя таго, 

даюцца звесткі пра некаторыя празаічныя творы і вершы, 

прысвечаныя паэту, найбольш  значныя бібліяграфічныя 

крыніцы.  

Матэрыялы размешчаны па асноўных тэматычных 

раздзелах, а ўнутры – у алфавіце аўтараў і загалоўкаў. 

Бібліяграфічнае апісанне падпарадкоўваецца ДГСТу 7.1-2003 

“Бібліяграфічны запіс. Бібліяграфічнае апісанне. Агульныя 

патрабаванні і правілы састаўлення”.  Бібліяграфічны спіс 

літаратуры будзе карысны выкладчыкам, настаўнікам, 

студэнтам, школьнікам, бібліятэкарам. 



3 
 

Прадмова 
 

Псеўданім, які абраў сялянскі 

паэт Міхась Восіпавіч Касцевіч з вёскі 

Баброўня, што над берагам Котры, –  Міхась 

Васілёк –  цалкам адпавядае эстэтычнай 

традыцыі, запачаткаванай прадстаўнікамі 

масавай паэзіі нашаніўскай пары: у ім гучыць 

тая ж прага красы, і тая ж крэўная повязь з 

сялянскай нівай, з сялянскай працай, з 

жыццём беларускай вёскі.  

Міхась Васілёк з кагорты тых 

сялянскіх паэтаў, што прайшоў складаны 

жыццёвы шлях пры ўсіх рэжымах: у 

дзяцінстве – бежанства за часам першай сусветнай вайны, здзекі ў 

паліцэйскіх пастарунках у перыяд панскай Польшчы найперш за 

тое, што пісаў вершы ды па-беларуску, арышт і ўціск за саветамі 

пасля вайны. 

Міхась Васілёк нарадзіўся 14 лістапада 1905 г. паблізу 

Скідаля ў вёсцы Баброўня Гарадзенскага раёна ў сям'і лесніка. 

Сярэднюю адукацыю атрымаў у 1921 г. у Казлове (Мічурынску), 

дзе разам з бацькамі быў у бежанстве. У бежанстве Міхась страціў 

маці, якая хварэла на сухоты. У 1922 г. вярнуўся на радзіму.  

У 1926 – 28 гг. служыў у войску ў Гродне. У гэты час 

працаваў у заходнебеларускім часопісе “Маланка”. Старажылы 

Скідаля ўспаміналі тэатральныя сцэнкі і пастаноўкі ў мястэчку, у 

якіх браў актыўны ўдзел паэт – Васілёк чытаў сатырычныя вершы, 

поўныя гумару, якія падмацоўваліся ілюстрацыямі, што выконваў 

сябра– аднавясковец Рыгор Каскевіч. 

У канцы 30– х гадоў уступіў у Беларускую сялянска – 

рабочую грамаду. Арганізоўваў гурткі Таварыства беларускай 

школы. За ўдзел у рэвалюцыйным руху польскія ўлады 

неаднаразова арыштоўвалі і саджалі ў турму. У 1939 г. быў 

мабілізаваны ў польскае войска, удзельнічаў у вайне Польшчы з 

фашысцкай Германіяй.  У час баёў трапіў у нямецкі палон. У 

жніўні 1941 уцёк з палону, дабраўся да родных мясцін і ўключыўся 

https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D0%B0%D1%8F_%D1%81%D1%8F%D0%BB%D1%8F%D0%BD%D1%81%D0%BA%D0%B0-%D1%80%D0%B0%D0%B1%D0%BE%D1%82%D0%BD%D1%96%D1%86%D0%BA%D0%B0%D1%8F_%D0%B3%D1%80%D0%B0%D0%BC%D0%B0%D0%B4%D0%B0
https://be.wikipedia.org/wiki/%D0%91%D0%B5%D0%BB%D0%B0%D1%80%D1%83%D1%81%D0%BA%D0%B0%D1%8F_%D1%81%D1%8F%D0%BB%D1%8F%D0%BD%D1%81%D0%BA%D0%B0-%D1%80%D0%B0%D0%B1%D0%BE%D1%82%D0%BD%D1%96%D1%86%D0%BA%D0%B0%D1%8F_%D0%B3%D1%80%D0%B0%D0%BC%D0%B0%D0%B4%D0%B0
https://be.wikipedia.org/wiki/%D0%A2%D0%B0%D0%B2%D0%B0%D1%80%D1%8B%D1%81%D1%82%D0%B2%D0%B0_%D0%B1%D0%B5%D0%BB%D0%B0%D1%80%D1%83%D1%81%D0%BA%D0%B0%D0%B9_%D1%88%D0%BA%D0%BE%D0%BB%D1%8B
https://be.wikipedia.org/wiki/%D0%A2%D0%B0%D0%B2%D0%B0%D1%80%D1%8B%D1%81%D1%82%D0%B2%D0%B0_%D0%B1%D0%B5%D0%BB%D0%B0%D1%80%D1%83%D1%81%D0%BA%D0%B0%D0%B9_%D1%88%D0%BA%D0%BE%D0%BB%D1%8B


4 
 

ў падпольную барацьбу. Кіраваў Скідальскім падпольным 

антыфашысцкім камітэтам, пад псеўданімам Язэп Гром выступаў у 

партызанскім друку. 

Пасля вызвалення працаваў у скідальскай раённай газеце 

«Чырвоны сцяг» (1944 – 1946 г.), пазней  працаваў 

літкансультантам у абласной газеце «Гродзенская праўда». З 1945 

г. член Саюза пісьменнікаў СССР . 

Друкаваўся ў газетах “Народная справа”, “Наш голас”, 

“Народны звон”, “Наша воля”, “Беларускі дзень”, “Наша праўда”, 

“Беларуская газета”, часопісах “Маланка”, “Калосьсе”, “Нёман”, 

“Снапок”. 

Памер у Гродне  3 верасня 1960 г., пахаваны 

на праваслаўных гродзенскіх могілках. Вуліца, поруч з якой жыў 

паэт, носіць яго імя, на доме, што пабудаваны на месцы апошняга 

прытулку паэта, у 1986 г. устаноўлена мемарыяльная дошка. 

У друку выступаў з 1926 г. у віленскіх выданнях. Першы 

зборнік лірыкі «Шум баравы» (Вільня, 1929) быў канфіскаваны 

паліцыяй. Рукапіс другога зборніка быў канфіскаваны дэфензівай і 

знішчаны (1934 г.). У 1937 г. ў Вільні выйшаў зборнік «З сялянскіх 

ніў». 

У савецкі час выдадзены кнігі паэзіі «Выбраныя вершы» 

(1950), «Выбраныя творы» (1955), «Зоры над Нёманам» (1963), 

«Вершы» (1973). 

Выбар паэтычнага псеўданіма абумоўлены еднасцю з 

беларускай прыродай, сімвалам яе сціплай красы: 

Не паэт я – о не, 

Нарадзіла мяне, 

Маю песню  – пакута, нядоля. 

Я ўсяго васілёк, 

Лёс, відаць, назнарок 

Мяне кінуў на сумнае поле. 

“Адметнае ж, што вылучала Міхася Васілька ў літаратуры, – 

здольнасць адкрываць прыгожае ў звычайным, тварыць паэтычны 

малюнак на матэрыяле добра вядомага, будзённага жыцця,” – гэтак 

вызначыў сутнасную прыкмету паэзіі гарадзенскага творцы 

літаратуразнаўца А.М. Пяткевіч. 

  

https://be.wikipedia.org/wiki/%D0%A1%D0%B0%D1%8E%D0%B7_%D0%BF%D1%96%D1%81%D1%8C%D0%BC%D0%B5%D0%BD%D0%BD%D1%96%D0%BA%D0%B0%D1%9E_%D0%A1%D0%A1%D0%A1%D0%A0
https://be.wikipedia.org/wiki/%D0%9F%D1%80%D0%B0%D0%B2%D0%B0%D1%81%D0%BB%D0%B0%D1%9E%D0%BD%D1%8B%D1%8F_%D0%BC%D0%BE%D0%B3%D1%96%D0%BB%D0%BA%D1%96,_%D0%93%D1%80%D0%BE%D0%B4%D0%BD%D0%B0
https://be.wikipedia.org/wiki/%D0%94%D1%8D%D1%84%D0%B5%D0%BD%D0%B7%D1%96%D0%B2%D0%B0

